
2. 4. 2026 
 

Udhëzime për përdorimin e aplikacionit Lokalizuesi i 

materialit 

 

Për krijimin e lokalizuesit ose për të kontrolluar hapësirën e bibliotekës, punonjësi i bibliotekës 

duhet të ketë emër të përdoruesit dhe fjalëkalim në COBISS Lib, si dhe autorizmin LOAN_BASIC. 

Për të hyrë në lokalizues duhet të klikoni linkun https://locator.cobiss.net/locator/login, të shënoni 

emrin e përdoruesit dhe fjalëkalimin për COBISS Lib. 

 

Pas hyrjes hapet dritarja për fillimin e përgatitjes së vendndodhjes ose një hapësire të veçantë të 

bibliotekës (dhomës). Nëse klikoni në ikonën  (plus) hapet dritarja ndihmëse për shënimin e të 

dhënave bazë: Emri i bibliotekës, Akronimi, i cili vendoset në mënyrë automatike dhe 

Vendndodhja (adresa). Pas shënimit të të dhënave dhe pasi të klikoni butonin Ruaj mund të 

vazhdoni me krijimin dhe rregullimin e kateve dhe hapësirave të veçanta të bibliotekës. Në 

redaktuesin e hapësirës së veçantë hyni nëse klikoni në ikonën  (plus) në faqen Kati dhe 

hapësirat e veçanta për <akronimi> - <vendndodhja>. 

Hapet faqja e re, në të cilën përmes përzgjedhjes së elementeve në menunë në pjesën e sipërme të 

faqes vizatoni planin e dhomës në pamjen 2D. 

 

Menu përfshinë këto ikona: 

 Shigjeta e kursorit – mundëson përzgjedhjen e elementit të vendosur, të cilin dëshironi ta 

redaktoni 

 Shigjetat orientuese – mundësojnë lëvizjen e të gjithë hapësirë së veçantë që e keni vizatuar 

 Shto dyshemenë – mundëson shtimin e skicës së dyshemesë së dhomës me shfaqjen e 

dimensioneve, pa përfshirë muret. Kujdes: ky është elementi i detyrueshëm, pa të cilin nuk mund 

ta ruani hapësirën e veçantë. 

 Shto raftin – nëse klikoni në këtë ikonë hapet menuja shtesë për përzgjedhjen ose përcaktimin 

e rafteve që dëshironi t'i shtoni në hapësirën e veçantë. Mund të përzgjidhet Numri i rafteve 

horizontal, Numri i rafteve vertikal, Gjërësia e rafteve, Lartësia nga dyshemeja, Rrotacioni i 

rafteve nga 0 deri 360 shkallë dhe mundësia e shtimit të rafteve me dy anë. Për çdo raft që në 

dhomë ka rrotacion tjetër nga vendosja e fundit, duhet fillimisht të ndryshoni/përzgjidhni 

rrotacionin. Raftet e shtuara në pamjen 2D kanë një simbol me numra që ndryshon bazuar në 

numrin e KDU-ve apo simboleve në raftin e veçantë. Nëse vizatoni 4 rafte vertikal, raftet e 

vizatuara kanë shenjën 0/4, sepse asnjë raft nuk ka të vendosur numrin e KDU-së ose 

vendndodhjen në raft.  

 Shto kutinë për libra – mundëson shtimin e kutive për libra. Në menunë shtesë mund të 

përzgjidhni rrotacionin e kutisë në hapësirën e veçantë nga 0 deri 360 shkallë. Për çdo kuti, e cila 

në hapësirën e veçantë ka rrotacion tjetër nga rrotacioni i vendosur së fundmi, fillimisht duhet të 

ndryshoni/përzgjidhni rrotacionin. 

 Shto derën – mundëson shtimin e derës në hapësirën e veçantë. Derës i vendosni gjerësinë 

dhe gjatësinë që dëshironi, si dhe rrotacionin nga 0 deri 360 shkallë. Për çdo derë, e cila në 

hapësirën e veçantë ka rrotacion tjetër nga rrotacioni i vendosur së fundmi, fillimisht duhet të 

ndryshoni/përzgjidhni rrotacionin. Kujdes: dera e parë e shtuar në hapësirën e veçantë është edhe 

pikënisje për shfaqjen e vendndodhjes së materialit, sepse përdoruesit (anëtarit) hapësira i paraqitet 

nga perspektiva e derës. 

 

 Shto muret – mundëson vizatimin dhe shtimin e mureve në hapësirën e veçantë. Për shtimin 

e mureve vendoseni kursorin në vendndodhjen fillestare, klikoni dhe mbani të shtypur butonin e 

majtë të miut, më pas vizatoni murin në orientimin dhe gjatësinë që dëshironi, i cili në pamjen 2D 

vizatohet si një vizë.  

 Shto karriken – mundëson shtimin e një ose disa karrigeve në hapësirën e veçantë me 

rrotacionin që dëshironi nga 0 deri 360 shkallë. Për çdo karrige, e cila në hapësirën e veçantë ka 

rrotacion tjetër nga rrotacioni i vendosur së fundmi, fillimisht duhet të ndryshoni/përzgjidhni 

rrotacionin. 

 Shto tavolinën – mundëson shtimin e një ose disa tavolinave në hapësirën e veçantë me 

rrotacionin që dëshironi nga 0 deri 360 shkallë. Për çdo tavolinë, e cila në hapësirën e veçantë ka 

rrotacion tjetër nga rrotacioni i vendosur së fundmi, fillimisht duhet të ndryshoni/përzgjidhni 

rrotacionin. 

 Shto pultin për bibliotekarët – mundëson shtimin e pultit të bibliotekarit apo të një ose disa 

pulteve/tavolinave të informacionit në hapësirën e veçantë me rrotacionin që dëshironi nga 0 deri 

360 shkallë. Për çdo pult, i cili në hapësirën e veçantë ka rrotacion tjetër nga rrotacioni i vendosur 

së fundmi, fillimisht duhet të ndryshoni/përzgjidhni rrotacionin. 

 Shto bimën – mundëson shtimin e një ose disa bimëve në hapësirën e veçantë. 

 Shto elementin e përgjithshëm – mundëson shtimin e një ose disa elementeve të përgjithshëm 

në hapësirën e veçantë. Secilit element mund t'i përcaktoni gjatësinë, gjerësinë dhe lartësinë e tij, 

rrotacionin nga 0 deri 360 shkallë dhe t'i shtoni një mbishkrim. Për çdo element të përgjithshëm, i 

cili në hapësirë ka rrotacion tjetër nga rrotacioni i vendosur së fundmi, fillimisht duhet të 

ndryshoni/përzgjidhni rrotacionin. 

  

Shto shigjetën për navigim me tekst – mundëson shtimin e shigjetës, të cilës mund t'ia 

përcaktoni gjatësinë, gjerësinë dhe rrotacionin nga 0 deri 360 shkallë. Brenda simbolit të shigjetës 

mund të shënoni edhe ndonjë shpjegim në formë teksti për navigim më të lehtë në hapësirën e 

veçantë. 

 Redakto KDU – mundëson vendosjen dhe redaktimin e numrave të KDU-së në raftin e 

veçantë. Mund të vendosni këto të dhëna: Vendndodhja në raft, KDU, Fillimi dhe përfundimi i 

emrit të autorit, si dhe Përshkrimin shtesë. Kujdes: vendndodhja në raft dhe KDU duhet të jenë të 

shënuara saktë edhe në regjistrimin bibliografik. Nëse në bibliotekë keni vendosje të materialit me 

autorë, në fushën KDU vendosni yllin (*) dhe vendosni vlerën përkatëse në fushat për fillimin dhe 

përfundimin e emrit të autorit. Mund të shënohet edhe kombinimi i vendndodhjes në raft dhe ylli 

(*) në fushën për KDU. Me këtë rast është me rëndësi që në të njëjtën dhomë të mos ketë numra 

të KDU-së në asnjë raft. Përmes ikonës  (plus) vendoset numri shtesë i KDU-së në të njëjtin 

raft.  

Në parapamje dhe në shfaqjen e vendndodhjes së materialit, në rafte shfaqet teksti nga fusha 

Përshkrimi shtesë. Nëse në fushën Përshkrimi shtesë nuk ka tekst të vendosur, në rafte shfaqet 

vendndodhja në raft apo KDU, varësisht nga e dhëna e shënuar.  

 Fshi elementin – mundëson fshirjen e elementit në hapësirën e veçantë. 

 Ruaj – nëse klikoni në këtë ikonë, hapësira e veçantë e vizatuar ruhet. Para se ta ruani duhet 

të rregulloni edhe këto të dhëna: Shenja e hapësirës së veçantë, Kati, Nënvendndodhjet në këtë 

hapësirë. Mund të shënoni më shumë nënvendndodhje, të cilat duhet të jenë të listuara pa hapësirë 

dhe të ndara me presje. Duhet të shënohet KODI Nënvendndodhja në numrin e vendit (CODE 84), 

në formën e njëjtë siç është e shënuar në COBISS Lib. Kujdes: Shënimi i nënvendndodhjes për 

bibliotekën me departamente është i detyrueshëm. 

 Zhbëj (Undo) – mundëson zhbërjen e ndryshimeve të fundit apo kthimin në hapin e 

mëparshëm. 

 Ribëj (Redo) – mundëson rikthimin e ndryshimeve të fundit pas zhbërjes së fundit të tij. 

 Udhëzime për përdorim – mundëson qasjen në udhëzimet e shkurtëra për përdorimin e 

lokualizuesit. 

 

Çdo hapësirë të veçantë pas ruajtjes mund ta shikoni në pamjen 3D, ta redaktoni, të dhënat e 

vendosura mund t'i redaktoni ose t'i fshini. Për funksionet e përshkruara përdoren këto ikona: 

 Parapamja – mundëson parapamjen e hapësirës së veçantë në 3D, siç do ta shoh përdoruesi. 

 Vazhdo me redaktimin – mundëson redaktimin e elementeve në hapësirën e veçantë, duke u 

rikthyer në redaktuesin e hapësirës. 

 Redakto të dhënat – riemërtoni/përmirësoni të dhënat për bibliotekën, katin ose dhomën. 

 Fshi – nëse klikoni në këtë ikonë fshini bibliotekën, katin ose hapësirën e veçantë. 

 

Në listën e kateve të bibliotekës ndodhen edhe ikonat shtesë: 

 Shfaq hapësirat e veçanta – shfaqet lista e hapësirave të veçanta të katit të përzgjedhur. 

 Fshih hapësirat e veçanta – fshehet lista e hapësirave të veçanta të katit të përzgjedhur. 

Hapësirat e një kati i bashkoni/kombinoni sipas dëshirës. Këtë mund ta rregulloni pasi të keni 

vizatuar hapësirat e veçanta brenda katit. Më pas në nivel të katit përzgjidhni mundësinë »Vazhdo 

me redaktimin«. Shfaqen të gjitha hapësirat e vizatuara, të cilat mund t'i lëvizni sipas dëshirës dhe 

t'i vendosni sipas planit real të të gjithë katit. 

 

Këshilla për përdorim: 

Nëse në fushë shënoni fillimin dhe përfundimin e emrit të autorëve me shkronja pa shenja 

diakritike, shkronjat respektohen si më poshtë (vlenë për shkronjat e vogla dhe të mëdha):  

Ä merret në konsideratë midis A dhe B. 

Ë merret në konsideratë midis E dhe F. 

Ö merret në konsideratë midis O dhe P. 

Ü merret në konsideratë midis U dhe V. 

Đ merret në konsideratë midis D dhe E. 

W, Y, X merren në konsideratë para Ž. 

Q merret në konsideratë midis P dhe R. 

Ć merret në konsideratë midis Č dhe D. 

 

Në aplikacion mund t'i vizatoni edhe ato hapësira të bibliotekës, muret e të cilave nuk takohen mes 

vete në këndin 90 shkallë. Fillimisht vizatoni dyshemenë në dimensionet 0/0 ose një sipërfaqe pak 

më të madhe se dhoma, më pas në dhomë vizatoni muret që i përshtaten gjendjes aktuale. 

Shembulli i vizatimit dhe shfaqjes në fotografi: 

  

 

 

 


